КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаса вöр комитетлы вöр йитöдъяс юкöнын торъя уджмогъяс сетöм да "Коми Республикаса вöр комитет йылысь" Коми Республикаса Правительстволöн 2006 во декабр 28 лунся 332 №-а шуöмö вежсьöмъяс пыртöм йылысь

Коми Республикаса Правительство шуис:

1. Сетны Коми Республикаса вöр комитетлы вöр йитöдъяс юкöнын торъя уджмогъяс содтöдын индöм лыддьöг кузя.

2. Пыртны "Коми Республикаса вöр комитет йылысь" Коми Республикаса Правительстволöн 2006 во декабр 28 лунся 332 №-а шуöмö татшöм вежсьöмъяс:

водзкыв, 2-5 пунктъяс киритны.

3. Тайö шуöмыс вынсялö сійöс кырымалан лунсянь.

Коми Республикаса Юралысьöс

Медводдза вежысь                                                                           В.Гайзер

Сыктывкар

2009 вося июнь 25 лун 

175 №

Коми Республикаса Правительстволöн

2009 во июнь 25 лунся 175 №-а шуöм дорö
СОДТÖД

Вöр йитöдъяс юкöнын Коми Республикаса вöр комитетлы 

сетöм торъя уджмогъяс

ЛЫДДЬÖГ 

Вöр йитöдъяс юкöнын Коми Республикаса вöр комитетлы сетöм уджмогъяс:
1) индöм пöрадок серти участвуйтны вöр участокъяс ас киö сетан, наöн вöдитчан да веськöдлан правоöн могмöдöмын;

2) лöсьöдны Коми Республикаса вöр планъяс, лöсьöдны да вынсьöдны вöр овмöс регламентъяс, пыртны сэтчö вежсьöмъяс;
3) индöм пöрадок серти нуöдны вöр туялан проектъяслысь государственнöй экспертиза, индöм пöрадок серти примитны да видлавны вöр декларацияяс;

4) вöр фондлöн муяс серти сетны пыр кадö (индытöм кадö) вöдитчöм вылö, кöртымö, дон босьттöг торъя кад кежлö вöдтчöм вылö вöр участокъяс, а сідзжö кырымавны вöр пуктасъяс ньöбан-вузалан сёрнитчöмъяс, сы лыдын котыртны да нуöдны лöсялана аукционъяс;
5) индöм пöрадок серти сетны вöр фондса муяс вылын му пытшкöс геологическöя туялöм кузя уджъяс вöчöм вылö разрешениеяс;
6) законодательствоöн индöм пöрадок серти вöр фондса муяс вылын котыртны вöрöн вöдитчöм, сійöс дöзьöритöм (сы лыдын пöжарысь видзчысян мераяс збыльмöдöм), видзöм (лесопатологическöй мониторинг кындзи), быдтöм (вöрса кöйдыс вöдитöм кындзи) да индöм муяс вылын вöрсö дöзьöритны, видзны, быдтыны  (сы лыдын вöр дöзьöритöм, видзöм да быдтöм вылö вöр туйяс стрöитны да наöн вöдитчыны);

7) индöм пöрадок серти нуöдны Коми Республика мутасын мудорса вöръяслы государственнöй вöр реестр;

8) вöрсö государствосянь контролируйтны да дöзьöритны;

9) индыны чина йöз лыддьöг, кодъяс кутасны вöрсö государствосянь контролируйтны да дöзьöритны;

10) индыны чина йöз лыддьöг, кодъяслöн эм право гижны административнöй право торкалöмъяс йылысь сёрнигижöдъяс, мый серти делöяссö федеральнöй заканодательство серти сетöма Россия Федерациялöн субъектъясса олöмö пöртысь власьт органъяслöн вöр йитöдъяс юкöнын уджмогъясö;
11) индыны удж нуöдöмын дзескöдöмъяс либö дзикöдз дугöдны уджсö сэк, кор сы вöсна шоча паныдасьлысь да дзикöдз быран выя пуяслöн, кустъяслöн, лианаяслöн, мукöд вöр быдмöгъяслöн, кутшöмъясöс пыртöма Коми Республикаса Гöрд книгаö, лыдыс чинас либö вермас чинны да (либö) налöн быдманіныс лёкмас; 
12) законодательствоöн артыштöм пöрадок серти индыны вöрса парк зонаясын удж нуöдан зонаяс, вöрса парк зонаяслысь площадьяс, веж зонаяс, индыны да вежны вöрса парк зонаяслысь, веж зонаяслысь мудорсö.
Исакова 2 658 пас  
